
గుండెలిప్పటికిఁ గొట్టుకొనుచున్నవి చూడుము?

లంబో - ఏమియుపద్రవమువచ్చినదో వేగిరముచెప్పరా రాజుగారు చూచిరాయేమి?

కుంభు -- నాగ్రహచారము నేనాదారినే పోవలయునా?

లంబో - ఏదారిఁబోయితి వేమిజరిగినదియో చెప్పరా విధవ కాన నాగుండెలు కొట్టుకొనుచున్నవి.

కుంభు - నాకిదిపునర్జన్మమే. యీలాటిపని యెన్నఁడును జేయఁగూడదు బాబు!

లంబో - ఏమిజరిగినదియో చెప్పరా.

కుంభుడు — నీకేమి? అమ్మాయిగారు మంచివారుగనుక బ్రతికి వచ్చితిని లేకున్న నీపాటికి వల్లకాటికే.

లంబో — అమ్మాయిగారు దారిలోఁగనంబడినదా యేమి?

కుంభు - అవును బండిమీఁద నెక్కడనుండియో వచ్చుచు నాకెదురుపడినది.

లంబో — (భయముతో) అదేమని అడిగినదాయేమి.

కుంభు -- అడిగి యూరకున్నదియా? మూఁతతీసి చూపువఱకు వదలినదికాదు.

లంబో — కొంపముంచి నేను పంపుచున్నానని చెప్పితివాయేమి?

కుం — మఱియేమని చెప్పవలయునో నీవే చెప్పుము.

లంబో - యథార్థము చెప్పితివి కాఁబోలు కొంపముంచితివిరా. కుంభా పైన నేమి జరిగినది.

కుం – అమ్మాయిగారు మంచివారు. కావున మందలించి విడిచిపెట్టినారు.

లంబో - ఏ మన్నారో అచ్చముగా నామాటలం జెప్పుము.

కుం -- రాజుగారు భుజింపఁదగిన మాంసము దొంగతనముగా

		 ఈ పేజీలో చివరి మార్పు 6 జూన్ 2021న 08:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

